Асадуллина Гөлфинә Гәбделфәрт кызы.
 “Ягез әле, кызлар!” бәйгесе. Март, 2010 нчы ел
Хәерле кѳн хѳрмәтле апалар һәм кызлар! Сезне бәйрәм белән чын күңелдән котлыйбыз. Һәрвакыт көләч йөзле, сау - сәламәт, бәхетле булыгыз. Бу җырыбыз сезгә бәйрәм бүләге булсын. Җырлый  

Бүгенге бәйрәмне бәйге уен рәвешендә үткәрербез. Бәйгедә ике команда катнаша. (класслардан 2шәр кыз. Һәр командада 4 әр кыз). Бу бәйгедә «Шатлык» һәм «Гүзәллек» командасы катнаша. Хәзер командалар бер – берсен сәламли.
«Шатлык» командасы

Бу бәйгедә тәүге тапкыр

Чыктык сезнең каршыга

Уңганмы без, зирәкме без

Сыналырбыз җыр – моңда

«Гүзәллек» командасы

Яратыгыз, алкышлагыз

Хәер – фатиха сездән

Тапкырлыкның бу бәйгесе

Җиңү көтә бит бездән

Бәйгенең беренче бүлеге шигырь юллары белән бәйле

Мин сезгә танылган шагыйрәләребезнең шигырьләреннән өзекләр укырмын. Сез аларны дәвам итәрсез. Шигырьнең исемен һәм авторын атарсыз.

Күгәрченнәр гөрләшәләр

Язгы кояш нурында

(Алар җырлый  иң матур җыр
Минем әни турында)

Җ. Тәрҗеманов «Иң матур җыр»

И туган тел, и матур тел

Әткәм - әнкәмнең теле

(Дөньяда күп нәрсә белдем

Ин туган тел аркылы)

Г.Тукай «Туган тел»

Әниләрнең бәйрәмендә

Безнең өйдә бер гадәт

(                          )

Г.Нәбиуллин «Әти белән бергәләп»

«- Син яраткан иң матур сүз

Нинди сүз, әйт бәбкәем?»

(                            )

Н.Исәнбәт «Иң матур сүз»

«Әбием күзлек кия,

Чәчләренә ак кунган»

(Бер көн дә соңга калмый

Иртүк тора йокыдан)
Г. Латыйп «Минем әби»

«Көннәр якты булсын өчен

Йокы татлы булсын өчен»
(                           )

Бәйгебезнең икенче өлеше «Тапкырлар бәйгесе»  дип атала

Тыңлап карыйк әле, кайсы команда җавапларны күбрәк әйтер икән (Табышмаклар чиратлап командаларга әйтелә)
1. Һәркемдә дә бер (исем)

2. Күңелсезгә юаныч, күңеллегә - куаныч (җыр)
3. Ялгыз гына ашалмый

Аннан башка эш бармый (Тоз)

4. Үзе су,  үзе каты (Боз)

Табышмаклар:
Үлчәүләрдә үлчәнми

Базарларда сатылмый

Үзеңнеке булмаса

Кешедән сатып алынмый (Бәхет)

Беренче кисәк - җирнең иярчене

Икенче кисәк - җәзалау урыны

Кушып укыганда – кеше исеме  (Айдар)

Бер имәндә өч ботак, ботак саен өчәр алма, ничә  алма була?

                                        (Имәндә алма булмый)

Кайсы ай календарьдә юк? (Һавадагы ай)

Нәрсәне йомык  күз белән дә күреп була? (Төшне)

Ике көн рәттән яңгыр явамы? 
(Рәттән ике көн булмый, арада төн бар)

Суны кайчан иләк белән ташып була? (Карга әйләнгәч)

Алдагы бәйге «Кем күбрәк» дип атала. Кайсы команда өч иҗекле кызлар исемен күбрәк әйтә.
 «Шатлык» командасы өчен икенче иҗек – «ли», ә Гүзәллек командасы өчен икенче иҗек – «фи» булсын.

Ә хәзер арагыздан оста рәсем ясаучылар өчен «Рәсемнәр» конкурсы. Сезгә күзләрне бәйләгән килеш тактада вазадагы чәчәкләр рәсеме ясарга кирәк. Кайсыгызныкы матурырак булыр икән.
 Чираттагы бәйге «Кем тизрәк» дип атала. Бирелгән кисмә иҗекләрдән кайсы команда тизрәк җөмлә төзи алыр икән?

1. Тормышыбызның язы һәм чәчәкләре – хатын – кызлар

2. Кешенең бөтен нәрсәсе дә гүзәл булырга тиеш

Бәйгенең бу өлеше «Матурлык» сүзенә бәйле. Бирелгән вакыт эчендә әлеге сүздәге хәрефләрне кулланып, кайсы команда тизрәк сүз төзи алыр икән.

Гомер буе ашлы – сулы яшәүнең сере изге йолаларыбызның үтәлүеннән түгелме соң? Кайсы команда татар – халык ашларын тизрәк белер икән 
8 март бәйрәме чәчәксез үтми. Шул уңайдан чәчәк исемнәрен искә төшерик әле (чиратлашып)

Кайсы команда чәчәк исемнәрен күбрәк әйтә? (Жюри нәтиҗә чыгара)

Без әниләребезне, әбиләребезне, апаларыбызны, кызларыбызны чәчәкләргә тиңлибез. Сезнең белән горурланабыз.

Әйтәсебез килә бүген

Кадерле кызларыбызга-

Бу бәйрәм дөньяга килгән

Кояш нуры сибәргә.

Бу бәйрәмдәге җылылык

Гасырларга җитәрлек

Сезнең назлы кулларыгыз

Әкиятне чын итәрлек.

Читкә китмәсен кызларыбыз

Һаман саклап йөрербез

Әгәр алар кушса

Тауларны күчерербез.

Наз гөлләре үсеп чыга

Сез үткән бу җирләрдән

Кабул итегез котлаулар

Бергә: Менә без - егетләрдән!!!
